
Dalam kehidupan moden kini, untuk memiliki rumah, kenderaan atau membiayai 
pendidikan berhutang merupakan satu perkara yang biasa dan sering dianggap sebagai 
keperiuan, Seiring dengan peredaran zaman, perkembangan teknologi banyak membantu 
dari segi kemudahan transaksi kewangan seperti kad kredit dan pinjaman dalam talian, 
(Yahya, M. A., et.al, 2020). Keadaan ini telah menjadikan amalan berhutang lebih mudah 
dan pantas. Namun, jika tiada pengurusan hutang yang teratur, ia boleh menyebabkan 
pelbagai masalah yang boleh menjejaskan kesejahteraan individu kerana tidak semua 
hutang membawa kebaikan. Akibat hutang yang tidak terkawal ia boleh membawa 
kepada tekanan kewangan, gangguan emosi, serta masalah sosial yang serius. Setiap 
individu mestilah bijak dalam pengurusan hutang serta memahami kesan berhutang. 
Artikel ini akan membincangkan kesan berhutang kepada individu dan langkah-langkah 
yang bijak dalam menguruskan kewangan.

Kesan berhutang sebenarnya banyak memberi kesan negatif kepada kehidupan harian 
individu.

Apabila individu membuat pinjaman bank, sama ada pinjaman peribadi, rumah, 
pendidikan atau kereta, kebiasaannya mereka akan dikenakan kadar faedah oleh pihak 
bank.

= -Jafli. tidak hairanlah jumlah hutang menjadi lebih besar apabila kadar faedah yang tinggi 
enakan ke atas pinjaman yang dibuat. Individu terpaksa menanggung beban kewangan 

yang tinggi dalam tempoh yang agak lama untuk mendapatkan sesuatu keperiuan 
seperti kereta atau rumah. Keadaan ini boleh menjejaskan seseorang dalam menguruskan 
perbelanjaan harian kerana sebahagian besar pendapatan digunakan untuk membayar 
hutang.
Malah, jika seseorang tidak lagi mampu membayar hutang, bank boleh mengisytiharkan 
individu tersebut sebagai muflis. Banyak kesan buruk yang timbul apabila seseorang 
diisytiharkan muflis oleh pihak bank, seperti sekatan perjalanan ke luar negara, 
pembatalan akaun bank sedia ada dan pelbagai sekatan kewangan lain.

Selain itu, kesan berhutang juga memberi impak negatif kepada kesihatan individu. 
Individu yang menanggung hutang yang tinggi boleh mengalami tekanan dan 
kebimbangan yang berpanjangan disebabkan ketidakmampuan untuk membayar balik.

bahan lagi, kebimbangan tentang hutang boleh menyebabkan individu sentiasa 
mikirkan hutang sehingga mengganggu tidur, seterusnya menjejaskan kesihatan 

secara keseluruhan. Oleh sebab masalah kewangan yang dihadapi, individu yang 
berhutang mungkin berasa rendah diri atau malu untuk berinteraksi dengan orang lain. 
(Berita Harian Online, diakses pada 12 Mac 2025).

Kesan berhutang yang seterusnya ialah memberi impak negatif terhadap hubungan 
sosial, sama ada dengan ahli keluarga mahupun rakan-rakan. Hutang boleh menjadi punca 
berlakunya konflik dalam hubungan, terutamanya apabila ia melibatkan pinjaman 

= |*g datipada keluarga atau rakan. Lama-kelamaan, hubungan silaturahim yang dahulunya 
e£at boleh retak dan terputus akibat sikap individu yang enggan melunaskan hutang. 
Hanya kerana janji yang tidak ditepati, kepercayaan yang dibina bertahun-tahun boleh 
luntur dan akhirnya musnah. Selain itu, berhutang juga boleh menjejaskan imej dan 
reputasi seseorang apabila individu tersebut gagal membayar hutangnya. Akibat dibebani 
tekanan kewangan, individu mungkin mengalami pengasingan sosial apabila terpaksa 
menjauhkan diri daripada aktiviti sosial kerana tidak mampu menanggung perbelanjaan 
yang berkaitan.

Bagi mengelakkan beban hutang yang berlebihan, setiap individu perlu merancang , 
kewangan dengan bijak. Pertama sekali, individu harus mengelakkan hutang yang tidak 
perlu, seperti berbelanja secara berlebihan akibat terpengaruh dengan gaya hidup 
mewah rakan-rakan. Individu yang mudah terpengaruh akan sanggup berhutang 
semata-mata untuk memenuhi kehendak, sehingga sanggup membuat pinjaman demi 
menonjolkan status. Oleh itu, individu perlulah bijak mengawal perbelanjaan dan 
mengutamakan keperluan berbanding kehendak.

Selain itu, satu lagi kaedah berkesan untuk mengelakkan individu daripada berhutang 
ialah dengan mengawal penggunaan kad kredit secara bijak. Individu yang 
menggunakan kad kredit secara berlebihan berisiko untuk berbelanja melebihi 
kemampuan sebenar, sekali gus meningkatkan kemungkinan terjebak dengan hutang. 
Seharusnya. pemegang kad kredit perlu berdisiplin dalam penggunaannya dan hanya 
membuat pembelian yang benar-benar diperlukan sahaja.

Berhutang akan menggangu perbelanjaan harian seseorang individu. Oleh itu, individu 
perlu berusaha untuk menambah pendapatan atau mencari peluang untuk 
meningkatkan pendapatan seperti bekerja sambilan atau menjalankan perniagaan kecil. 
Ini boleh membantu individu yang mempunyai hutang dalam membayar hutang dengan 
lebih cepat (Prastyaningtyas, E. W„ 2023).

Kesimpulannya, hutang yang tidak diurus dengan bijak boleh memberikan kesan 
negatif terhadap kewangan individu. Oleh itu, adalah penting bagi setiap individu untuk 
mengurus perbelanjaan dengan berhemah, merancang kewangan secara teratur, serta 
mengelakkan daripada membuat hutang yang tidak perlu. Dengan cara ini, mereka 
dapat mengekalkan kestabilan kewangan serta menikmati kehidupan yang lebih tenang 
dan harmoni.

